
Баллада

Баллада, ё қиссаи манзум, гунае назм, ки дар бораи ду ё
чанд руйдоди муртабит ба ҳам навишта мешавад. Ҳузури шоир
дар ҷараёни қисса бо номи қаҳрамони лирикӣ аз вежагиҳои ин
навъи адабӣ аст. Баллада нахустин бор дар адабиёти Фаронса,
Итолиё ва Испониё пайдо шудааст. Мирзо Турсунзода, Мирсаид
Миршакар, Боқӣ Раҳимзода ва Муъмин Қаноат шуморе аз
адибони муосири Тоҷикистон ҳастанд, ки баллада сурудаанд.

Манбаъҳо: Офоқи ғазали форсӣ, 134; Таърихи адабии Эрон,
3/263; Энсиклопедияи адабиёт ва санъати тоҷик, 1/235;
Энсиклопедияи советии тоҷик, 1/362; Зеби сухан, 1/160;
Зебоишиносӣ дар ҳунар ва табиат, 70; Фарҳанги истилоҳоти
адабӣ, Дод, 45-46; Фарҳанги истилоҳоти адабиётшиносӣ, 17;
Фарҳанги балоғӣ-адабӣ, 2/894; Назарияи адабиёт, 136-137.

